
Chè Paran : 
 
Alòke n ap kòmanse ane eskolè a,  n ap mande w egzamine Nòm ofisyèl pou entèvansyon ak Mezi 

disiplin onivo Vil la pou ane akademik 2014-2015 Citywide Standards of Intervention and 

Discipline Measures (Kòd disiplin) avèk pitit ou a.  Kòd disiplin lan fèt pou garanti ke tout manm 

nan kominote lekòl la-elèv, estaf, ak paran konnen ak konprann nòm konpòtman nou atann pou tout 

elèv aplike ak konsekans lè yo pa satisfè nòm sa yo.  Chak ane Depatman Edikasyon Department of 

Education (DOE) revize epi, lè l nesesè modifye Kòd Disiplin lan, pou bay lekòl ak fanmi plis 

eklèsisman epi pou ajoute chanjman enpòtan pou toujou kore yon anviwònman aprantisaj sennesòf 

ak ankourajan.  Nou ankouraje w revize tout dokiman sa a.  Li disponib sou sit wèb DOE a nan dis 

(10) lang.  

 

Lis enfraksyon nan Kòd Disiplin lan divize an 2 seksyon : Seksyon A pou Jadendanfan – klas 5yèm 

ane ak Seksyon B pou Klas 6yèm – 8yèm ane.  Nan chak seksyon, gen senk (5) nivo enfraksyon 

klase dapre “konpòtman elèv ki pa vle koopere” jiska “konpòtman vyolan” epitou yon seri mezi 

disiplinè ak entèvansyon pou oryantasyon ke estaf lekòl la ka deside pran.  Mezi disiplinè yo ka 

okazyone konferans paran, retni, oswa ranvwa tanporè, depann move kondwit la.  Anplis, nou dekri 

nan Kòd Disiplin lan dwa ak responsablite elèv. 

 

Anplis Kòd Disiplin lan, n ap bay pitit ou a yon Kontra onivo Konpòtman ki ofri yon rezime 

konpòtman obligatwa pou pitit ou a gen nan lekòl la.  Tanpri revize règleman sa yo avèk pitit ou a epi 

voye tounen ba lekòl la yon kopi siyen.  Kontra onivo Konpòtman an disponib tou sou sit wèb DOE a 

nan dis (10) lang.   

Lekòl nou an ap fè tout sa li kapab pou entegre paran kòm afilye aktif pou mentni sekirite lekòl la epi 

n ap remèsye w pou sipò ou bay nou pou ede fè kominote lekòl nou an vin pi bon, pi solid e pi 

sennesòf pou timoun nou yo.  Si w gen nenpòt kesyon, tanpri telefone nou nan __________ (nimewo 

telefòn lekòl la).     
 


